
alsus .

leschen unde swenden .

daz die liute niht mac geschenden .
des tiuvels getit .

wan der gewalt in siner hant stit .
die warheit ich dir zele .

er lediget @iz der helle .

die sinen willen hént getin .

der himel ist ime Gf getdn

allez daz di ie wart .

daz ist gesegenet unde bewart .
von siner magenkrefte .

unde mit der hérschefte .

der niemer wirdet ende .

d4 maht da din dienest wole gewenden .
Josepch der einvalte .

langer niht entwalte .

sin vrouwede wart s6 michel

—[..] er was worden sicher .

von ungemuote .

mit des engels giiete

diu wunder hiez er schriben .
sante Marien

bot er sich ze vuozen .

er sprach “wie wole mich miiezen .
die siinde iemer riuwen

daz ich die missetriuwe

Gf dinen lip ie gewan .

umbe decheinen irdischen man
der engel mir geseit hét

wie ez umbe dich kiininginne stét .
d bist ein insigele

des keisers von himele .

der dich gemahelet .

umbe aller siintzre not .

der megede herze sich erhuop .

siu weste wole daz siu truoc .

den trost aller heiligen don .

siu seite danc unde 16n .

der boteschefte vrone .

ze himele neic siu schéne .
durch diu manigen zeichen .
die zahere begunden weichen .
ire bruste unbewollen .

siu sprach “j6 mac ervollen .
swaz er gebiutet unde wile .
er git mandunge vile ”

die in deme hiise wiren .

do sie die rede vernimen .
alte unde junge .

zesamene sie —[..] sprungen .
si lobent den heilant .

der sine zeswen hant .

haxte gerihtet tiber sie .
grozer vrouwede wart nie .

an den buochen geschriben .
si begunden in alle an dingen .
Kristes sagerare .

diu starken niuwen mare .
muosten si beweinen .

sie wiren an den triuwen ungescheiden .
daz mzre gewan do vedere
umbe die maget edele .
mohte ez niht verholen sin

ez vlouc witen under in

von gazzen ze gazzen .

die juden begunden hazzen
diu ungewonlichen wort
umbe den geistlichen hort
den diu maget triiege

ez dithte sie ungeviiege .

wan si ez nie vernimen

si —[..] hiezen die maget vihen
unde Josephen den alten
unde hiezen si behalten .

unz an den andern morgen
des si hxten sorge .

daz hzte in niht geschadet .
haten si wistuom gehabet .
die tumben éwarten .
erkdment der rede harte .
tiber alle die synagogam .
erschrite wip unde man .

der bischov unde die viirsten .
wiren in dem getiirstene .
daz si die maget hére .

refsten vile sére .

eine siintzrinne hiezen si sie do .
in ire concilio .

unser vrouwe stuont einhalp .
Josepch anderhalp .

sus wurden sie gestellet .
unde wart in vore gezellet .
manic vreise unde zorn .

wie si waren verloren .

obe si an decheiner stunte .
siinden wiirden {iberwunden .
si begunden si ane vehten .
daz von ire unrehte .

diu é ware zerbrochen .

daz wiirde wole errochen
Davides kint Josepch .

alse dé geschriben stét .

der gerte decheiner vrist .

er tranc ze dem érest .

ane sorge dar zuo .

er ne wolte niht als6 vruo .
verliesen lip oder séle .

er dahte an die lére .

die ime der engel zuo sprach .
do er in mit unvrouweden sach .
diu vréuwte sinen gedanc .

d6 huop er Gf unde tranc .
eine schenke groz .

vore sineme hlisgendze

do6 stuont er ane wende .

sie wisten in bi der hende .
umbe den altar sibenstunt .
dannen schiet er wole gesunt .
daz dechein urkiinde .
liigenlicher siinden .

an ime wiirde vunden .

d6 begaben in die wiietenden hunde .
db gienc ez an unser vrouwen
diu stuont mit spilenten ougen
mitten in deme kreize .

diu scheltwort als heize .
waren ir linde als daz tou .
wan si bosheit nie gerouw .
die siu mit mannen ie begie .
den willen gewan siu nie

der bischov redete mit ir .
“daz urkiinde sehen wir

an din selbes libe .

sage wer dich ze wibe .

mit schanden hit gemachet .
des din ouge lachet .

d@ mahtes baz weinen .

d muost den man zeigen .
unde die steine liden .

die Moises solichen wiben .
sazte an den buochen .

d@ ne maht uns niht versuochen .
daz db getiirrest lougen .

daz di gestindet hés tougen .
daz schinet an dir vorne .
von deme gotes zorne ”

diu maget antwurte .

mit gezogenlichen worten .
j6 héte siu die zungen

in soliche rede bedwungen .
siu sprach “ich en hin soliches niht getin
daz ich des tddes habe win .
got weiz wole mine schulde
unde hén ich sine hulde .

s6 muoz min rat werden .

er lat mich niht verderben .
han aber ich gestindet .

daz ich bin entziindet .

mit wereltlichem viure .

sin gendde ist s6 gehiure .
daz mac er wole erzeigen .
swer die séle wile unreinen .
der en darf den valsch sin .
niht lizen an in

sich selben er triige .

swer mit ime decheiner liige .
wolte beherten .

er ne lie mich niht verwerten .
von mannes unziihten .

daz wile ich hier gerihten .
aller dirre diete .

wile ez got gebieten .

die ez hoerent unde sehent .
daz si des her nich jehent .
daz got der sterker si .”

daz wazzer stuont da bi .

siu sach gein des himeles hoehe .
dé tranc siu als6 schone .

daz si alle jahen

die daz gerihte sihen .

daz siu es genuoc dihte .

ire antliitze ir d6 Idhte .
michel baz danne ér .

ez en tet ir niht wé .

si liezen sie niht stén .

siu muoste sibenstunt gén .
umbe den altzre .

unde zeigete dd ze wire .
daz siu niht en swar .

daz volc daz dar .

was komen witen .

daz neic deme magedine
d6 schameten sich die hérren .
daz si also verre .

die maget héten getriben .
do siu in allen ire liden
ganz was bestanten .

swie si doch erkanten .

daz siu truoc ire kindelin .

von welichen schulden mohte sin . —[...]

